
საქართველოს  მთავრობის
განკარგულება

                        N              2014 წელი                                                                     ქ.თბილისი

საქართველოს შინაგან საქმეთა სამინისტროს სახელმწიფო საქვეუწყებო დაწესებულების საქართველოს სასაზღვრო პოლიციის მოსამსახურეთა უსაფრთხოების მიზნით გველის შხამის საწინააღმდეგო შრატით უზრუნველყოფის შესახებ

 „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „ი“ ქვეპუნქტის შესაბამისად,  საქართველოს შინაგან საქმეთა სამინისტროს სახელმწიფო საქვეუწყებო დაწესებულების - საქართველოს სასაზღვრო პოლიციის მოსამსახურეთა უსაფრთხოების მიზნით:
[bookmark: _GoBack]1. საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულმა სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა თავის ბალანსზე რიცხული, სახელმწიფო პროგრამების ფარგლებში ან სხვა პროექტებიდან/წყაროებიდან შესყიდული, გადაცემული ან მიღებული ქვემოთ მოყვანილი ფარმაცევტული პროდუქტი (ამ პროგრამების/პროექტების მიზნობრივი ჯგუფის მიუხედავად) მოხმარების მიზნით გადასცეს საქართველოს შინაგან საქმეთა სამინისტროს სახელმწიფო საქვეუწყებო დაწესებულებას - საქართველოს სასაზღვრო პოლიციას:
ა) გიურზას შხამის საწინააღმდეგო მონოვალენტური შრატი-5 დოზა;
ბ) გველგესლას შხამის საწინააღმდეგო მონოვალენტური შრატი-5 დოზა.
2. საქართველოს შინაგან საქმეთა სამინისტროს სახელმწიფო საქვეუწყებო დაწესებულების საქართველოს სასაზღვრო პოლიციამ და საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულმა სსიპ-ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა უზრუნველყონ ამ განკარგულების პირველი პუნქტის შესრულების მიზნით გასატარებელი ღონისძიებები.
      პრემიერ-მინისტრი



განმარტებითი ბარათი
,,საქართველოს შინაგან საქმეთა სამინისტროს სახელმწიფო საქვეუწყებო დაწესებულების საქართველოს სასაზღვრო პოლიციის მოსამსახურეთა უსაფრთხოების მიზნით გველის შხამის საწინააღმდეგო შრატით უზრუნველყოფის შესახებ“ საქართველოს მთავრობის განკარგულების პროექტზე

            1.ინფორმაცია სამართლებრივი აქტის პროექტის შესახებ
საქართველოს შინაგან საქმეთა სამინისტროს სახელმწიფო საქვეუწყებო დაწესებულების - საქართველოს სასაზღვრო პოლიციის მიერ კონტროლირებად სახელმწიფო საზღვარზე არის მონაკვეთები, რომლებიც მდებარეობს შხამიანი ქვეწარმავლების გავრცელების არეალში. აღნიშნული მონაკვეთების რთული რელიეფური  და მეტეოროლოგიური პირობების გამო, გველის კბენის შემთხვევაში, შესაძლებელია ვერ მოხერხდეს პაციენტის დროული გადაყვანა მრავალპროფილურ დაწესებულებაში და პაციენტი დაიღუპოს შესაბამისი შრატის ადგილზე არქონის გამო. შესაბამისად, ამ ეტაპზე, აუცილებელია სასაზღვრო პოლიციის უზრუნველყოფა გველის შხამის საწინააღმდეგო შრატის 10 დოზით.  
საქართველოს შრომის, ჯანმრთელობისა და სოციალური დაცვის სამინისტროს  სახელმწიფო კონტროლს დაქვემდებარებულ სსიპ „ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრში“ გველის შხამის საწინააღმდეგო შრატები შესყიდულია „იმუნიზაციის“ სახელმწიფო პროგრამის ფარგლებში და აღნიშნული შრატების მიმღებია ცენტრში რეგისტრირებული დაწესებულებები, რომლებიც აკმაყოფილებენ ვაქცინისა და შრატის ადმინისტრირებისათვის აუცილებელ, კანონმდებლობით განსაზღვრულ ნორმებს. დღეის მდგომარეობით, სასაზღვრო პოლიციის სამედიცინო დაწესებულება (ასეთის არსებობის შემთხვევაში) ცენტრში სპეციფიკური შრატების მიმღებად დარეგისტრირებული არ არის. ამასთან, მოქმედი ნორმატიული აქტებით არაა განსაზღვრული  სსიპ „ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის“ ვალდებულება სასაზღვრო პოლიციისათვის სპეციფიკური შრატების გადაცემის თაობაზე. საქართველოს მთავრობის განკარგულებით ცენტრს უფლება ეძლევა მოთხოვნილი ფარმაცევტული პროდუქტი მოხმარების მიზნით გადასცეს საქართველოს შინაგან საქმეთა სამინისტროს სახელმწიფო საქვეუწყებო დაწესებულებას - საქართველოს სასაზღვრო პოლიციას.
2. პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.

3. პროექტის მოსალოდნელი შედეგები
საქართველოს შინაგან საქმეთა სამინისტროს სახელმწიფო საქვეუწყებო დაწესებულების - საქართველოს სასაზღვრო პოლიციის მოსამსახურეთა უსაფრთხოების უზრუნველყოფა.


4. პროექტის განხორციელების ვადები
   	პროექტის ამოქმედება უკავშირდება მის გამოქვეყნებას.
5. პროექტის ავტორი და წარმდგენი
პროექტის ავტორი და წარმდგენია საქართველოს, შრომის ჯანმრთელობისა და სოციალური დაცვის სამინისტრო.
